
Тағйиру иловаҳо ба Дастурамали №223 «Оид ба тартиби огоҳ намудан дар бораи анҷоми амалиёти асъории марбут ба ҳаракати сармоя»

	Ба Дастурамали №223 «Оид ба тартиби огоҳ намудан дар бораи анҷоми амалиёти асъории марбут ба ҳаракати сармоя», ки бо қарори Раёсати Бонки миллии Тоҷикистон аз 2 июни соли 2017, №64 тасдиқ шудааст тағйиру иловаҳои зерин ворид карда шаванд:
	1. Дар банди 2: 
1) дар зербанди б) калимаи “маҷмӯии” ба калимаи “ҷомадонии” иваз карда шуда, пас аз калимаи «оинномавӣ» калимаҳои «ё зиёд намудани ҳиссаи худ дар он» илова карда шаванд;
2) зербандҳои г), д) ва е) дар таҳрири зерин ифода карда шаванд:
«г) аз ғайрирезидентҳои Ҷумҳурии Тоҷикистон гирифтан ва ё ба онҳо додани қарз бо сарватҳои асъорӣ, ки муҳлати пардохташон бештар аз як сол мебошад, инчунин тамдиду таҷдиди шартҳои шартномаҳои қарзӣ ва сармоягузориҳо (мустақим ва ҷомадонӣ);
д) аз ҷониби резидентҳои Ҷумҳурии Тоҷикистон (ба истиснои бонкҳои ваколатдор) дар кишварҳои хориҷӣ кушодани ҳамагуна суратҳисобҳо ва ҳамёнҳои электронӣ;
е) аз тарафи резидентҳо дар кишварҳои хориҷӣ харидан ва ё ба даст овардани амволи ғайриманқул, аз ҷумла амволи дар раванди сохтмон қарордошта;»;
3) зербандҳои ё), ж) ва з) бо мазмуни зерин илова карда шаванд:
«ё) тамдиди муҳлати пардохти арзиши мол, кор ва хизматрасониҳои содиркардашуда ва муҳлати баргардонидани пешпардохти арзиши мол, кор ва хизматрасониҳои воридотӣ ё муҳлати ворид кардани онҳо, ба муҳлати бештар аз 1 (як) сол;
ж) аз тарафи резидентҳо дар кишварҳои хориҷӣ гузоштани амонату пасандозҳо бо сарватҳои асъорӣ ва тамдиди муҳлати онҳо, инчунин хариду нигоҳдории сабикаҳои тиллоӣ;
з) аз тарафи резидентҳо ба кишварҳои хориҷӣ анҷом додани дигар намуди сармоягузориҳо, инчунин дигар амалиёте, ки мутобиқи меъёрҳои байналмилалӣ ҳамчун амалиёти марбут ба ҳаракати сармоя эътироф карда мешаванд.».
2. Дар банди 3 калимаҳои «қонунигардонии (расмикунонии)» ба калимаҳои «қонунигардонӣ (расмикунонӣ)-и» иваз карда шаванд.
3. Зербанди е) банди 4 дар таҳрири зерин ифода карда шавад:
«е) мушаххасоти суратҳисоби дар кишварҳои хориҷӣ бо асъори хориҷӣ кушодашуда, аз ҷумла навъ, асъор, таъинот, санаи кушодашавии он, шарту шароити пардохт ва ҳисоббаробаркуниҳо тавассути ин суратҳисоб, ном ва дигар мушаххасоти шинохти ташкилоти хориҷӣ;».
4. Банди 5 дар таҳрири зерин ифода карда шавад:
«5. Резидентҳои Ҷумҳурии Тоҷикистон бо риояи талаботи қонунгузорӣ ва амалияи фаъолияти хоҷагидорӣ амалиёти ҳаракати сармояро оғоз карда, дар муҳлати на дертар аз 5 рӯзи корӣ аз санаи оғози иҷрои уҳдадориҳои шартномаи асъорӣ ва дар ҳолати кушодани суратҳисоб дар кишварҳои хориҷӣ дар муҳлати на дертар аз 10 рӯзи корӣ аз санаи кушодани он Бонки миллии Тоҷикистонро дар шакли замимаҳои 1 ва 2 огоҳ менамоянд.».
5. Дар банди 6 калимаҳои «суратҳисоби бонкӣ дар бонки хориҷӣ» ба калимаҳои «суратҳисоб дар кишварҳои хориҷӣ» иваз карда шаванд.
6. Аз банди 7 калимаҳои «бонкии» ва «бонки» хориҷ карда шуда, калимаи «хориҷа» ба «кишварҳои хориҷӣ» иваз карда шаванд.
7. Дар матни замимаҳои 1 ва 2 калимаи «бонки» ба калимаи «ташкилоти» иваз карда шаванд.
